ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ»   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՍՏԻԿԱՆՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ, ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ

1. Անհրաժեշտությունը՝ պայմանավորված է անձնագրերի բլանկների ձեռքբերման նպատակով լրացուցիչ անհրաժեշտ միջոցներ նախատեսելու հանգամանքով։  

2. Կապը ռազմավարական փաստաթղթերի հետ.
Նախագիծը չի բխում ռազմավարական փաստաթղթերի հիմնադրույթներից: 

3. Ընթացիկ իրավիճակը, խնդիրները և կարգավորման բնույթը․
[bookmark: _GoBack]ՀՀ ոստիկանության ընթացիկ տարվա բյուջեով ՀՀ քաղաքացու անձնագրերի բլանկերի ձեռքբերման նպատակով հատկացվել է 253,9 մլն․ դրամ։
ՀՀ ոստիկանութան և «Լեհական արժեթղթերի արտադրամաս» ԲԸ միջև ՀՀ կառավարության 526-Ն որոշման 23-րդ կետի 5-րդ ենթակետի գ պարբերության հիմքով  21․04․2021թ․ կնքված ՀՀ Ո ՀՄԱԱՊՁԲ-2021-ԱՎՎ/ԱՆՁ-25 ծածկագրով պայմանագրի համաձայն պետք է մատակարարվեր 20․000 հատ կենսաչափական անձնագրերի բլանկեր, որոնց մի մասի՝ 10․314 հատի մատակարարումը լրացուցիչ կնքված համաձայնագրով երկարաձգվել է մինչև 2022թ հունվարի 19-ը։
ՀՀ ոստիկանության և «Ինֆորմատիկ Սոլուշն» ՍՊԸ-ի միջև 12․10․2021թ․ կնքված                ՀՀ Ո ԷԱՃԱՇՁԲ-2021-ԱՎՎ/821/1  ծածկագրով պայմանագրի համաձայն 2021թ․ ընթացքում պետք է մատակարարվեր 150,000 հատ անձնագրի բլանկներ, որը ևս երկարաձգվել է մինչև 2022թ հունվարի 19-ը։
Փաստորեն ընթացիկ տարվա հատկացումներն ըստ էության ամբողջությամբ                      (251.1 մլն. դրամ) օգտագործվել են նախորդ տարի կնքված պայմանագրերով ստանձնած պարտավորությունները կատարելու նպատակով։
01.03.2022թ. դրությամբ տպագրված անձնագրերի (հին նմուշի անձնագրերի բլանկներ՝ 69535 հատ և կենսաչափական անձնագրերի բլանկներ՝ 2662 հատ) պահեստում առկա մնացորդը չի բավականացնի մինչև տարեվերջ պահանջարկը:
Ուստի, ՀՀ կառավարության որոշման նախագծով առաջարկվում է 1158 ծրագրի 11007 միջոցառման «Հատուկ նպատակային այլ նյութեր» 4269 հոդվածի գծով հատկացումները ավելացնել 564,289.74 մլն․ դրամի չափով ընթացիկ տարում 400,000 հատ, միավորը՝ 1307,18 դրամ գնով՝  հին նմուշի  և 7736 հատ, միավորը՝ 5712 դրամ գնման գնով կենսաչափական անձնագրերի բլանկներ ձեռք բերելու համար։
Ընդ որում՝ կենսաչափական անձնագրերի բլանկները նախատեսվում է ձեռք բերել «ՀՄԱ» գնման ձևով՝ հիմք ընդունելով ՀՀ կառավարության 526-Ն որոշման 23-րդ կետի 5-րդ ենթակետի գ պարբերությունը՝ «․․․ Սույն ենթակետի համաձայն հրատապ է համարվում այն կարիքը, որը պետք է ամբողջ ծավալով բավարարվի` պայմանագրի կատարման արդյունքն ամբողջ ծավալով ընդունվի գնման պահանջի ծագման օրվանից մինչև երեսուն օրացուցային օրվա ընթացքում՝ պայմանով, որ հրատապ համարվող ապրանքի մատակարարումը, աշխատանքի կատարումը կամ ծառայության մատուցումը պետք է սկսվեն այնպիսի ժամկետում, որի ընթացքում գնման մրցակցային որևէ ձևի կիրառումը ժամկետի առումով անհնար է»։
Բացի այդ, ՀՀ Ո ԷԱՃԱՇՁԲ-2021-ԱՎՎ/821/1  պայմանագրով 150000 հատ անձնագրերի մատակարարման ժամկետը սահմանված է եղել 2022թ. առաջին եռամսյակ, սակայն ֆինանսական միջոցներ հատկացնելու ժամկետները բաց են թողնվել՝ դրանց բացակայության պատճառով:  Հաշվի առնելով վերոգրյալը՝ նախագծով առաջարկվում է երկարաձգել մատակարարման ժամկետները՝ ՀՀ կառավարության 04.05.2017թ. թիվ 526-Ն որոշման հավելված 1-ի 57-րդ կետի հիման վրա:

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
«Հայաստանի Հանրապետության 2022 թվականի պետական բյուջեում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու Հայաստանի Հանրապետության ոստիկանությանը գումար հատկացնելու մասին մասին» Հայաստանի Հանրապետության կառավարության որոշման նախագծի ընդունմամբ ՀՀ պետական բյուջեի ծախսերում և եկամուտներում փոփոխություններ չեն առաջանա:
5. Նախագծի մշակման գործընթացում ներգրավված ինստիտուտները և անձինք.
ՀՀ ոստիկանություն։

6. Ակնկալվող արդյունքը.
ՀՀ քաղաքացու անձնագրերի տրամադրման անընդհատության  ապահովում։ 	


											      ՀՀ  ոստիկանություն
1

